
T&I-11444 HIV-AIDS Opt-Out Letter (Haitian Creole) 

Dat: _______________ 
 
Chè paran oswa gadyen legal nouvo elèv ki rantre nan lekòl segondè : 
 

Depatman Edikasyon Department of Education (DOE) ofri yon pwogram pou 
anpeche moun atrape VIH/SIDA nan pwogram entegre edikasyon sou lasante ke l ap fè 
regilyèman. Metsousa, tout elèv lekòl segondè ki nan klas 9yèm rive 12yèm ane, gen dwa 
mande kapòt gratis nan lekòl yo. Antanke paran oswa gadyen legal, ou kapab mande 
lekòl la pou l pa bay pitit ou kapòt. Yo rele sa parent opt-out. Ou pa gen dwa mande sa a 
si pitit ou a : 1) gen 18 lane oubyen plis; 2) marye oswa te marye deja; 3) se yon paran, 
oswa 4) gen dwa selon lalwa bay konsantman pou tèt li. 
 

Pou w ka mande pou nou pa bay pitit fi w oswa pitit gason w lan kapòt nan lekòl 
segondè li ye a, tanpri ranpli fèy papye nou voye ansanm ak lèt sa a, e voye l tounen 
ba Direktè lekòl la nan yon anvlòp ki make “CONFIDENTIAL.” Si w ta chanje lide e 
deside kite jenn pitit ou a mande kapòt gratis, voye yon lèt ba Direktè a pandan ane 
akademik la.  
 

Nou pran responsablite garanti konfidansyalite pou tout elèv, menm sa yo ki pa p 
patisipe nan pwogram sa a. Tout lekòl segondè yo okouran règleman sa a e yo mande yo 
pou yo respekte konfidansyalite elèv yo. 
 

Pwogram ki mete kapòt disponib pou elèv lekòl segondè, ba w opòtinite pale avèk 
pitit ou osijè pwoblèm lasante ki gen pou wè avèk VIH/SIDA. Pi bon desizyon yon jenn 
moun ka pran osijè kesyon sa a se pa gen yon konpòtman ki pote gwo risk, tankou gen 
rapò seksyèl e pran dwòg. Tanpri ede pitit ou fè chwa pozitif onivo kesyon lasante. 
 

 
Ak senserite, 
 
 
 
Direktè 

 



T&I-11444 HIV-AIDS Opt-Out Letter (Haitian Creole) 

Siyen fòm sa a, e voye l tounen ba nou sèlsi ou pa vle pitit gason w oswa pitit fi w 
patisipe nan Pwogram ki mete kapòt disponib pou anpeche moun atrape VIH/SIDA a. 
Nou dwe konprann nou pa dwe aplike opsyon sa a pou elèv ki gen 18 lane oswa plis, ki 
marye oswa te marye deja, gen pitit oubyen gen dwa selon lalwa bay konsantman pou tèt 
yo. Si ou gen plis pase yon timoun ki enskri nan lekòl la, tanpri ranpli yon fòm apa pou 
chak timoun. 
 
 
 
Pitit gason m oswa pitit fi m  , 

Ekri non elèv la okonplè ann angle 
 
Ki nan klas (ansèkle youn nan klas sila yo) 9 10 11 12 
 
nan __________________________________ High School, pa dwe patisipe nan 
Pwogram ki mete kapòt disponib pou elèv  
 
 
Nimewo idantifikasyon lekòl leta Public School Identification Number pitit mwen an se 

 
  
(Si w pa konn nimewo a, lekòl la ap make l pou ou.) 
 
 
 
 
 
 
 
 
 
    
Non paran oswa gadyen legal an karaktè enprimri   Siyati paran an oswa gadyen legal la 

 
 
 
  
Dat 
 
 
 
 
Si pitit fi w oswa pitit gason w lan pa dwe patisipe, voye mòso papye sa a tounen ba 
DIREKTÈ LEKÒL SEGONDÈ a nan yon anvlòp ki make “CONFIDENTIAL.” 
 


